
Liburuak

JON BENITO liburu sano borobil eta trinkoarekin estreinatu zen
orain dela hamar urte (Aingurak erreketan, Susa, 2001). Bulkada
narratibo hau ere elegantzia berberarekin idatzia dago. Obse-
sioak jotako pintoreak bezala margotzen dizkigu, zehatz, gure
belaunaldiaren amodioak. Eutsi egiten die Jon Benitok malkoei
eta estridentziari. Hitz egiten digu, baina ez dizkizu hitzak aur-
pegira botatzen.

Hain maite duen Baskoniaren partidu perfektu bati so imaji-
natu dut zarauztarra, jokaldi on batek sortzen duen plazera sor-
tzen baitu bere arbelak: kalkulatua dago poemen erritmoa, isto-
rioen pisua. Ehun eta hamaika orrialdeko kontakizun honetan,
“nor naiz ni?” galdetzen dio bere buruari. Hasieran markoa
erakusten digu: familia, sorlekua, herria eta kultura disekziona-
tzen ditu, kontuak garbitzeko, kronista batek baino sakonago,
eta poeta batek baino hobeki. Bizipenak azaltzeko ahalegin hori
ez da metafisikoa, baizik eta zatikien bidezkoa, detaile sutsuekin
egina: “Udaberriaren azkeneko izkina hautsia./ Hondarribiko
aireportua./ Joxean Lasa eta Joxi Zabalaren/ senideen kontra
oldartu zen Ertzaintza”.

Edertasun handiz, gogorraren ederrez, Benito barneratu egi-
ten da, apurka, ulertzen ez denaren uretan, ulertzen ez diotena-
ren azalpenetan, betiko aldatu diren gauzetan: familiari eta sor-
lekuari kantatu ondoren –apur bat prebisibleak eta bigunak
poemetako batzuk–, maitasunaren bi alderdiak esploratzen ditu
samur eta hunkibera, eta Barruranzko bidaia hasten du, hiruga-
rren pertsonaren babesean: “Utzi zuen etxea, utzi zuen dena,/
ikusteko munduan bere baitan zena”. Bidaia hori modu klasi-
koan bukatzen da, Kavafisek Hiria (1910) poemara ekarri zuen
sentsazio zahar horrekin: “Leku berririk ez duzu edirenen, ez
duzu edirenen beste itsasorik./ Hiriak jarraituko dizu. Kale
berberetatik zara/ ibiliko. Eta auzune berberetan zara zahartu-
ko;/ eta etxe berberetan urdinduko”. Bidaiatik itzultzen da Jon
Benito gero, lur hartzen du emeki, eta Koordenada berriak azken
zatiari ekiten dio.

Liburuko poema laburrenak ez doaz beharbada jokoa eta
artifizioa baino harago, baina arnas luzeko poemak gogoanga-
rriak begitandu zaizkit. Jon Benitoren etorkizunak lehenaldi
sakonetatik datoz, eta hausnarketa barrukoenak luze eta suabe
eskaintzen dizkigu. Purgatorio gozoa da Bulkada, hondamendi
isila, esaten dena idatzita dagoena baino askoz gehiago den
liburua. n

Bulkada. 
Jon Benito. 
Susa. 111 orrialde. 14,25 euro.

Ezagutzen ez duguna,
galdu duguna

Oñatiko Olaitturri Kultur elkarteak edizio
dotorean eman ditu argitara Iñazio Irizarrek
eta Jerardo Elortzak idatzitako antzezlan bi
Olaitturriren herri antzerkia liburuan. Euskara
batuan leitu ahalko ditugu testuok liburuko
eskumako orrialdeetan eta ezkerrekoetan
aldiz Oñatiko euskaran. Biak ala biak bene-
tan jazotako gertakarietan daude oinarrituta.

Lehenengoa, Oñatiko
hitzarmena izenekoa,
1542. urtean kokatu
dute, gebaratar kondeek
herrian agintzen zuten
garaian. Bigarrena
berriz, Lizargarateko Txa-

mao izenekoa,
1760an gertatzen
da eta Oñatiko uni-
bertsitateak herrian
ekartzen zituen
onurak eta kalteak
dira tramaren erdi-
gunea. y

Altxor bat esku artean.
Enkarni Genua. 
Erein-Topic.
149 orrialde. 
23 euro.

Olaitturriren...
I. Irizar / J. Elortza. 
Olaitturri K.E.

Oñatiko herri antzerkia,
bi obratan

Enkarni Genua donostiarrak idatzi zuen iaz
Altxor bat esku artean: txotxongiloak. Antzer-
kian ibilbide luzea egindakoa da Genua
1960ko hamarkadatik eta 1971. urtean,
Manolo Gómezekin batera, Txotxongillo
taldea sortu zuen; baita 1982an Titirijai
nazioarteko jaialdia ere. Liburu honen zer-
gatia txotxongiloei plaza eskaintzea da: egi-
leak liburuan azaltzen duenez, asko dira
pedagogiaz, sormenaz eta antzerkiaz egin-
dako liburuak, baina ez hainbeste horiek
denak txotxongiloen munduarekin uztar-
tzen dituztenak. Eta Genuaren ustez pena
da hori, txotxongiloak esku artean dauzka-
gun altxorrak direlako eta gehiago erabiltze-
ra animatu nahi duelako
jendea. y

Txotxongiloak altxorra
direla erakusteko


